
I. DISPOSICIONS XERAIS

MINISTERIO DE FACENDA E ADMINISTRACIONS PUBLICAS

2115 Real decreto 122/2015, do 27 de febreiro, polo que se aproba o Estatuto da
entidade de dereito publico Traballo Penitenciario e Formacién para o
Emprego.

O artigo 25 da Constitucion espafola establece que as penas privativas de liberdade
estaran orientadas a reeducacion e a reinsercion social, asi como que os condenados a
penas de prision teran dereito a un traballo remunerado e aos beneficios correspondentes
a Seguridade Social. Para dar cumprimento ao dito precepto constitucional, asi como a
Lei organica 1/1979, do 26 de setembro, xeral penitenciaria, creouse o organismo
autonomo Traballo Penitenciario e Formacién para o Emprego, cuxo obxecto é a
promocion, a organizacion e o control do traballo produtivo e a formacién para o emprego
dos reclusos nos centros penitenciarios.

A Lei 22/2013, do 23 de decembro, de orzamentos xerais do Estado para o ano 2014,
na sua disposicion adicional octoxésimo sétima establece que, con efectos do 1 de
xaneiro de 2014 e vixencia indefinida, o organismo auténomo Traballo Penitenciario e
Formacion para o Emprego se transforma nunha entidade estatal de dereito publico das
previstas no artigo 2.1.g) da Lei 47/2003, do 26 de novembro, xeral orzamentaria. Asi
mesmo, establece que o Goberno, nun prazo de tres meses, modificara o Real
decreto 868/2005, do 15 de xullo, polo que se aproba o Estatuto do organismo autbnomo
Traballo Penitenciario e Formacioén para o Emprego, para adaptalo as previsions contidas
en tal disposicion adicional.

O real decreto contén un artigo Unico polo que se aproba o estatuto da entidade, unha
disposicion transitoria, unha disposicion derrogatoria e catro disposicions derradeiras.

Pola sua banda, o estatuto esta integrado por 18 artigos. Os catro primeiros regulan a
natureza, o réxime xuridico, o obxecto, as funciéns e a normativa aplicable. Os artigos
do 5 ao 9 estan dedicados aos seus 6rganos de direccion e funciéns, o artigo 10 a
estrutura organica da entidade, o artigo 11 aos recursos econdémicos, os artigos do 12
ao 15 ao réxime patrimonial, orzamentario, de contabilidade e econdémico-financeiro, o
artigo 16 ao réxime de contratacion, o 17 ao réxime de persoal e, por ultimo, o 18 a
asistencia xuridica.

Os principais cambios vefien motivados pola necesidade de adaptar o estatuto as
normas xerais que regulan o réxime xuridico das entidades estatais de dereito publico,
principalmente en relacién co réxime orzamentario e contable.

Do orzamento administrativo e comercial que para o seu funcionamento tifia asignado
0 organismo auténomo pasase a un sistema de orzamento de explotacion e de capital, de
caracter estimativo.

En canto a contratacion, rexerase polo disposto na lexislacion de contratos do sector
publico.

Respecto ao control econédmico-financeiro a que se encontra suxeita a entidade
estatal de dereito publico Traballo Penitenciario e Formacién para o Emprego, establécese
que, sen prexuizo das competencias de fiscalizacion atribuidas ao Tribunal de Contas,
estara sometida ao control financeiro permanente e a auditoria publica prevista na Lei
xeral orzamentaria.

Respecto das funcions da nova entidade, do mesmo xeito que o extinto organismo
autéonomo, estan, entre outras, a xestidon dos economatos e cafetarias existentes nos
establecementos penitenciarios, a realizacion de actividades industriais, comerciais ou
analogas e, en xeral, cantas operaciéns se relacionen co traballo penitenciario ou lle
encomenden as administracions publicas para o cumprimento dos fins que lle son propios.

Para o exercicio de tales funcions, Traballo Penitenciario e Formacion para o Emprego
debe seguir tendo a consideracion de medio propio instrumental e servizo técnico da
Administracion xeral do Estado e dos poderes adxudicadores dependentes dela, e esta
obrigado a realizar os traballos que estes lle encomenden relacionados cos fins que lle
sSon propios.

Isto permitira manter e incrementar o nivel de ocupacién dos traballadores internos
nos centros e contribuir ao obxectivo final da sua insercién sociolaboral.

Na sua virtude, por iniciativa do Ministerio do Interior, por proposta do ministro de
Facenda e Administracions Publicas, de acordo co Consello de Estado e logo de
deliberacion do Consello de Ministros na sua reunién do dia 27 de febreiro de 2015,

DISPONO:

Artigo unico. Aprobacién do estatuto.

Aprobase o Estatuto da entidade estatal de dereito publico Traballo Penitenciario e
Formacion para o Emprego, cuxo texto se insire a continuacion.

Disposicion transitoria Unica. Integracién do persoal funcionario e laboral.

O persoal funcionario e laboral que preste os seus servizos no extinto organismo
autéonomo Traballo Penitenciario e Formacion para o Emprego no momento de entrada en
vigor deste real decreto pasara a prestar os seus servizos para a nova entidade cos
mesmos dereitos e obrigaciéns que tivese no organismo auténomo e co mesmo réxime
xuridico.

No momento da entrada en vigor deste real decreto, modificarase a relacion de postos
de traballo para adaptala ao seu organigrama xeral, logo de aprobaciéon do Ministerio de
Facenda e Administracions Publicas.

Disposicion derrogatoria Unica. Derrogacion normativa.

Quedan derrogados o Real decreto 868/2005, do 15 de xullo, polo que se aproba o
Estatuto do organismo auténomo Traballo Penitenciario e Formacién para o Emprego, asi
como cantas disposicions de igual ou inferior rango se opofian ao disposto neste real
decreto.

Disposicién derradeira primeira. Facultades de desenvolvemento.

Autorizase o ministro do Interior para ditar, logo de cumprimento dos tramites legais
oportunos, as disposicions que fosen precisas para o desenvolvemento deste real
decreto.

Disposicion derradeira segunda. Adecuacion de créditos orzamentarios.

O Ministerio de Facenda e Administracions Publicas realizara as modificacions
orzamentarias e habilitacions de créditos que sexan precisas para o cumprimento do
previsto neste real decreto.

Disposicion derradeira terceira. Non incremento do gasto de persoal.

De conformidade co establecido na disposicion adicional vixésimo cuarta da Lei
36/2014, do 26 de decembro, de orzamentos xerais do Estado para o ano 2015, esta
disposicién non podera supor aumento neto dos gastos de persoal ao servizo da
Administracion.

Disposicion derradeira cuarta. Entrada en vigor.

Este real decreto entrara en vigor o dia seguinte ao da sua publicacién no «Boletin
Oficial del Estado».

Dado en Madrid o 27 de febreiro de 2015.
FELIPE R.

O ministro de Facenda e Administracions Publicas,
CRISTOBAL MONTORO ROMERO

ESTATUTO DA ENTIDADE ESTATAL DE DEREITO PUBLICO TRABALLO
PENITENCIARIO E FORMACION PARA O EMPREGO

Artigo 1. Natureza e réxime xuridico.

1. Traballo Penitenciario e Formaciéon para o Emprego é unha entidade estatal de
dereito publico das previstas na alinea g) do numero 1 do artigo 2 da Lei 47/2003, do 26
de novembro, xeral orzamentaria, con personalidade xuridica publica diferenciada,
patrimonio e tesouraria propios, asi como autonomia de xestiéon e plena capacidade
xuridica e de obrar.

Dentro da sua esfera de competencias, correspondenlle as potestades administrativas
precisas para o cumprimento dos seus fins nos termos previstos neste estatuto, salvo a
potestade expropiatoria.

2. Atdpase adscrita ao Ministerio do Interior, a través da Secretaria Xeral de
Institucions Penitenciarias.

Corresponde ao Ministerio do Interior a direccion estratéxica, a avaliacion e o control
de resultados da sua actividade, a través da Secretaria Xeral de Institucidns Penitenciarias.
Tamén lle corresponde o control de eficacia, sen prexuizo das competencias atribuidas a
Intervencion Xeral da Administracion do Estado en canto a avaliacion e ao control de
resultados dos organismos publicos integrantes do sector publico estatal.

3. Traballo Penitenciario e Formaciéon para o Emprego rexerase pola Lei 30/1992,
do 26 de novembro, de réxime xuridico das administraciéns publicas e do procedemento
administrativo comun; polo texto refundido da Lei de contratos do sector publico, aprobado
polo Real decreto lexislativo 3/2011, do 14 de novembro; pola Lei 47/2003, do 26 de
novembro, xeral orzamentaria; pola Lei 33/2003, do 3 de novembro, do patrimonio das
administracions publicas; por este estatuto, e polas demais disposicions legais aplicables
a este tipo de entidades estatais e, de forma supletoria, pola Lei 6/1997, do 14 de abril, de
organizacion e funcionamento da Administracion xeral do Estado.

Artigo 2. Obxecto.

A entidade Traballo Penitenciario e Formaciéon para o Emprego ten por obxecto a
promocion, a organizacion e o control do traballo produtivo e a formacién para o emprego
dos reclusos dos centros penitenciarios, asi como a colaboraciéon permanente coa
Secretaria Xeral de Institucidons Penitenciarias para a consecucion dos fins encomendados
polo artigo 25 da Constitucion e pola Lei organica 1/1979, do 26 de setembro, xeral
penitenciaria.

Artigo 3. Funciéns.
Son funciéns da entidade:

a) A organizacion do traballo produtivo penitenciario e a sta oportuna retribucion.

b) A xestion dos economatos e cafetarias existentes nos establecementos
penitenciarios e centros de insercion social conforme o previsto no artigo 299 e seguintes
do Regulamento penitenciario, aprobado polo Real decreto 190/1996, do 9 de febreiro.

c) A instalacion, ampliacion, transformacién, conservacion e mellora dos talleres,
explotacidns agricolas penitenciarias, ou locais e instalacions necesarias para os fins da
entidade, asi como os servizos, obras e adquisicions que se refiren a stia explotacion,
producién ou actividade.

d) A realizacion de actividades industriais, comerciais ou andlogas e, en xeral,
cantas operacions se relacionen co traballo penitenciario ou lle encomenden as
administracions publicas para o cumprimento dos fins que lle son propios.

e) A formacion para o emprego dos internos en centros penitenciarios e centros de
insercién social.

f) A promocion de relacions con institucidons e organizacions que faciliten o
cumprimento dos fins da entidade.

g) O impulso e a coordinacion de cantas lifias de actividade se desenvolvan desde a
Administracién penitenciaria en materia de preparacién ou acompafiamento para a
insercién sociolaboral.

h) A colaboracion permanente coa Secretaria Xeral de Institucions Penitenciarias ou
outras institucidéns especializadas, para a xestion de penas ou medidas alternativas
previstas na lexislacion penitenciaria.

Artigo 4. Normativa aplicable ao traballo penitenciario.

1. Traballo Penitenciario e Formacién para o Emprego retribuira o traballo dos
reclusos conforme o rendemento normal da actividade, categoria profesional e horario de
traballo efectivamente cumprido.

2. Arelacion laboral especial que se estableza entre a entidade Traballo Penitenciario
e Formacion para o Emprego e os internos que desenvolvan unha actividade laboral nos
talleres produtivos dos centros dependentes da Administracion penitenciaria, asi como a
sUa proteccion de seguridade social, rexeranse polo disposto no Real decreto 782/2001,
do 6 de xullo, polo que se regula a relacion laboral de caracter especial dos penados que
realicen actividades laborais en talleres penitenciarias e a proteccion da Seguridade
Social dos sometidos a penas de traballo en beneficio da comunidade.

Artigo 5. Organos de direccioén e firmeza dos seus actos.

1. A entidade Traballo Penitenciario e Formacion para o Emprego tera como
maximos érganos de direccién os seguintes:

a) O presidente.
b) O Consello de Administracion.
c) O director-xerente.

2. Os actos ditados polo presidente e polo Consello de Administracién, no ambito
das suas respectivas competencias, poran fin a via administrativa.

Artigo 6. O presidente.

O presidente sera o titular da Secretaria Xeral de Institucidons Penitenciarias.
Correspondelle ao presidente:

a) Aprobar os plans xerais de actuacion da entidade.

b) Convocar e presidir as sesiéns do Consello de Administracion.

c) Exercer as atribuciéons que lle corresponden como 6rgano de contratacion da
entidade.

d) Subscribir convenios e habilitar o director-xerente para subscribir contratos e
compromisos de colaboracién con empresas externas.

e) Aprobar os gastos, asi como ordenar os pagamentos que correspondan aos
gastos autorizados.

f) Render contas anuais ao Tribunal de Contas, de acordo coa normativa
orzamentaria.

g) Exercer as demais competencias que lle sexan atribuidas, de acordo co
ordenamento xuridico.

Artigo 7. O Consello de Administracion.

1. O Consello de Administracion, que non podera exceder os doce membros, estara
formado polo presidente e polos seguintes vogais:

a) Os subdirectores xerais de Tratamento e Xestiéon Penitenciaria, de Servizos
Penitenciarios, de Relacions Institucionais e Coordinacion Territorial, de Penas e Medidas
Alternativas, e Inspeccion Penitenciaria, da Secretaria Xeral de Institucions Penitenciarias.

b) Un representante da Avogacia do Estado do Ministerio do Interior, e o xefe da
Oficina Orzamentaria do citado ministerio.

c) Unrepresentante do Ministerio de Facenda e Administracions Publicas, designado
polo seu titular, con nivel organico de subdirector xeral.

d) Un representante da Secretaria de Estado de Emprego do Ministerio de Emprego
e Seguridade Social, designado polo seu titular, con nivel organico de subdirector xeral.

e) O director-xerente da entidade, que desempefiara as funciéns de secretario do
Consello de Administracion, con voz e voto.

Asistira, asi mesmo, as sesions do Consello de Administracién, con voz pero sen
voto, un representante da Intervencion Delegada no Ministerio do Interior.

2. No caso de vacante, ausencia ou enfermidade do director-xerente, as funcions de
secretario recaeran no subdirector xeral de Tratamento e Xestiéon Penitenciaria.

3. Ao presidente correspéndelle dirixir as deliberaciéns do Consello, que se debera
reunir polo menos duas veces ao ano.

4. No non previsto neste estatuto, o funcionamento do Consello de Administracion
rexerase polas disposiciéons do capitulo Il do titulo Il da Lei 30/1992, do 26 de novembro.

Artigo 8. Atribuciéns do Consello de Administracion.
Seran atribucions do Consello de Administracion:

a) Cumprir e velar polo cumprimento dos fins esenciais da entidade Traballo
Penitenciario e Formacién para o Emprego.

b) Aprobar o anteproxecto de orzamentos, asi como as contas anuais da entidade.

c) Aprobar o plan de actuacion da entidade, en coordinaciéon co da Secretaria Xeral
de Institucions Penitenciarias.

d) Determinar anualmente o modulo retributivo dos internos que realicen traballos
produtivos nos talleres penitenciarios.

e) Aprobar anualmente o inventario de bens e dereitos, tanto propios como adscritos,
excepto os de caracter funxible.

f) Deliberar sobre aqueles asuntos que sexan normalmente da competencia do
director-xerente pero que o presidente acorde someter ao Consello.

g) Propor cantas iniciativas poidan contribuir ao mellor funcionamento da entidade
Traballo Penitenciario e Formacién para o Emprego e ao cumprimento dos seus fins.

Artigo 9. O director-xerente.

1. O director-xerente, co nivel organico de subdirector xeral, sera o érgano
encargado da execucidn dos acordos do Consello de Administracidon da entidade Traballo
Penitenciario e Formacién para o Emprego. Sera funcionario dun corpo ou escala do
subgrupo A1 de calquera das administraciéns publicas, e sera nomeado e separado polo

titular do Ministerio do Interior, por proposta do titular da Secretaria Xeral de Instituciéns
Penitenciarias.

Para tales efectos, acudirase a un sistema de preseleccion que garanta a publicidade
e a concorrencia. A designacion farase de entre os preseleccionados e atendera aos
principios do mérito e capacidade e a criterios de idoneidade.

2. Ao director-xerente correspéndenlle:

a) Adireccion e xestion dos traballos e actividades comerciais, industriais e calquera
outra necesaria para o funcionamento da entidade, asi como a adopcion das disposicions
relativas & explotacién e producion de talleres.

b) A direccion, o impulso e a xestién das accidns de formaciéon para o emprego e a
insercion laboral dos reclusos.

c) A direccién econdmica e financeira, asi como a xestion dos bens e dereitos
integrantes do patrimonio da entidade e a actualizacién do seu inventario para a sua
conservacion, correcta administracion e defensa xuridica. En particular, correspondelle a
elaboracion do anteproxecto de orzamento anual da entidade, asi como a formulacién
das contas anuais.

d) A preparacién de plans, programas e obxectivos en coordinacién co plan de
actuacion da Secretaria Xeral de Institucions Penitenciarias.

e) O control técnico e administrativo dos servizos, instalacions e talleres; para tales
efectos, formularalles aos 6rganos de direccidon da entidade as oportunas propostas para
o cumprimento dos fins que ten encomendados.

f) A comunicacion con outros organismos, entidades e particulares que tefian
relaciéon cos fins propios da entidade, sen prexuizo das funcidéns de representacion que
correspondan a Secretaria Xeral de Institucions Penitenciarias.

g) Exercer as funcidns que as disposicions vixentes lle atriblan, asi como cantos
asuntos, dentro dos fins, lle sexan encomendados.

h) Cantas outras funcions lle sexan encomendadas polo presidente da entidade
Traballo Penitenciario e Formacién para o Emprego.

Artigo 10.  Estrutura organica.

1. A entidade Traballo Penitenciario e Formacion para o Emprego contara cunha
estrutura organica acorde coas funcidéns asignadas no artigo 2, con dependencia directa
do director-xerente.

2. En cada un dos centros penitenciarios existira a figura de delegado da entidade
Traballo Penitenciario e Formacion para o Emprego, que desempefiara o titular da
direccion do centro penitenciario. A sua funcion sera a de supervision da actividade que
realiza a entidade no centro penitenciario en coordinacién co director-xerente.

Cada centro penitenciario contara co persoal que se encargard de executar os
programas e as politicas da entidade no centro. O seu dimensionamento estara
establecido na relacion de postos de traballo que se estableza segundo o volume de
actividade previsto.

Artigo 11.  Recursos econémicos.

Para o cumprimento dos seus fins, e de conformidade co disposto no artigo 65.2 da
Lei 6/1997, do 14 de abril, de organizaciéon e funcionamento da Administracion xeral do
Estado, a entidade dispora dos seguintes recursos:

a) As dotacions que anualmente se consignen ao seu favor nos orzamentos xerais
do Estado, e as transferencias correntes e de capital que procedan das administracions
ou entidades publicas.

b) Os bens e dereitos que constitien o seu patrimonio e os produtos e rendas deste
e dos bens que tefa adscritos, ou cuxa explotacién tefa atribuida.

c) Os ingresos de dereito publico ou privado que, de ser o caso, lle corresponda
percibir e os que se produzan como consecuencia das suas actividades comerciais e
industriais.

d) As subvencions, achegas voluntarias, doazons ou legados e outras achegas que
concedan ou outorguen ao seu favor outras entidades publicas e entidades privadas ou
particulares.

e) Os bens do patrimonio do Estado que lle poidan ser adscritos.

f) Calquera outro recurso econémico, ordinario ou extraordinario, que lle poida ser
atribuido.

Artigo 12. Réxime patrimonial.

1. O réxime patrimonial da entidade Traballo Penitenciario e Formacién para o
Emprego sera o establecido para os organismos publicos na Lei 33/2003, do 3 novembro,
do patrimonio das administracidns publicas, e en disposicions complementarias.

2. Para o cumprimento dos seus fins, a entidade podera ter, ademais dun patrimonio
propio distinto ao do Estado, o formado polos bens e dereitos que se lle adscriban do
patrimonio do Estado.

3. A adscricion e desadscricion de bens a entidade Traballo Penitenciario e
Formacién para o Emprego rexerase pola Lei 33/2003, do 3 de novembro. Aqueles
conservaran a sua cualificacion e titularidade xuridica orixinaria e correspondera a dita
entidade o exercicio das competencias demaniais, asi como a vixilancia, proteccion
xuridica, defensa, administracion, conservacion, mantemento e demais actuaciéns que
requiran o seu correcto uso e utilizacion.

4. O inventario actualizado e as suas posteriores modificacions remitiranse
anualmente a Direccion Xeral do Patrimonio do Estado do Ministerio de Facenda e
Administraciéns Publicas para a sua anotacion no Inventario xeral de bens e dereitos do
Estado.

Artigo 13. Réxime orzamentario.

1. A entidade Traballo Penitenciario e Formacién para o Emprego elaborara
anualmente o seu anteproxecto de orzamento e remitirao ao Ministerio do Interior para a
sUa posterior tramitacion, de acordo co previsto na Lei 47/2003, do 26 de novembro, xeral
orzamentaria.

2. A estrutura do seu orzamento sera a correspondente aos orzamentos de
explotacion e capital das entidades que forman parte do sector publico administrativo.

Artigo 14. Contabilidade.

A entidade Traballo Penitenciario e Formacion para o Emprego estard sometida ao
Plan xeral de contabilidade publica coa adaptacion establecida pola Intervencién Xeral da
Administracién do Estado para os entes publicos cuxo orzamento de gasto ten caracter
estimativo.

Artigo 15.  Control econémico-financeiro.

Sen prexuizo das competencias de fiscalizacion atribuidas ao Tribunal de Contas, a
entidade Traballo Penitenciario e Formacion para o Emprego estara sometida ao control
financeiro permanente e a auditoria publica previstos na Lei 47/2003, do 26 de novembro,
xeral orzamentaria.

O control financeiro permanente realizarao, nos termos que establece a Lei xeral
orzamentaria, a Intervencion Xeral da Administracion do Estado a través da Intervencion
Delegada da entidade.

Artigo 16. Réxime de contratacion.

1. O réxime de contratacion de Traballo Penitenciario e Formacion para o Emprego
€ o previsto no texto refundido da Lei de contratos do sector publico, aprobado polo Real
decreto lexislativo 3/2011, do 14 de novembro, como poder adxudicador da Administraciéon
publica.

2. Traballo Penitenciario e Formacién para o Emprego ten a condicién de medio
propio e servizo técnico da Administracion xeral do Estado, asi como dos organismos,
entes e entidades do sector publico estatal, sexan de natureza xuridica publica ou privada,
vinculados ou dependentes daquela, nos termos do texto refundido da Lei de contratos do
sector publico.

3. A entidade, como medio propio e servizo técnico da Administracion xeral do
Estado, asi como dos organismos, entes e entidades do sector publico estatal, sexan de
natureza xuridica publica ou privada, vinculados ou dependentes daquela, de acordo cos
seus fins, estara obrigada a aceptar as encomendas de xestion realizadas por aqueles.
As ditas encomendas de xestion seran as establecidas ou, de ser o caso, autorizadas
pola Secretaria Xeral de Institucions Penitenciarias, en canto 6rgano directivo de
adscriciéon da entidade con competencias para fixar as condicidns e tarifas
correspondentes.

4. As relacions de Traballo Penitenciario e Formacion para o Emprego cos poderes
adxudicadores dos cales son medios propios instrumentais e servizos técnicos tefien
natureza instrumental e non contractual, e articulanse a través de encomendas de xestion
das previstas no artigo 24.6 do texto refundido da Lei de contratos do sector publico, polo
que, para todos os efectos, son de caracter interno, dependente e subordinado.

As actuaciéns obrigatorias que lle sexan encargadas a Traballo Penitenciario e
Formacion para o Emprego estaran definidas, segundo os casos, en proxectos, memorias
ou outros documentos técnicos e valoradas no seu correspondente orzamento, de acordo
coa tarifas fixadas pola Secretaria Xeral de Institucidns Penitenciarias.

Antes de formular o encargo, os érganos competentes aprobaran os ditos documentos
e realizaran os preceptivos tramites técnicos, xuridicos, orzamentarios e de control e
aprobacion do gasto.

A comunicacién efectuada por estes poderes adxudicadores encargando unha
actuacion & entidade supora a orde para iniciala.

5. Non podera participar nos procedementos para a adxudicacién de contratos
convocados polos poderes adxudicadores de que sexa medio propio. Con todo, cando
non concorra ningun licitador, poderaselle encargar a esta entidade a execucién da
actividade obxecto de licitacion publica.

No caso de que a execucion de obras, a fabricacion de bens mobles ou a prestacion
de servizos por parte da entidade se leve a cabo coa colaboracién de empresarios
particulares, o importe da parte de prestacion por conta destes debera ser inferior ao 50%
do importe total do proxecto, subministracion ou servizo.

O importe das obras, traballos, proxectos, estudos e subministraciéns realizados pola
entidade determinarase aplicando as unidades executadas as tarifas correspondentes. As
ditas tarifas calcularanse de maneira que representen os custos reais de realizacién e a
sua aplicacién as unidades producidas servira de xustificante do investimento ou dos
servizos realizados.

A Secretaria Xeral de Institucions Penitenciarias elaborara e aprobara as tarifas
conforme o procedemento establecido regulamentariamente.

Artigo 17. Réxime de persoal.

O director-xerente da entidade Traballo Penitenciario e Formacion para o Emprego
tera a consideracion de persoal directivo. Para tales efectos, sera nomeado e cesara
conforme o establecido no artigo 9.

O persoal da entidade Traballo Penitenciario e Formacién para o Emprego sera
funcionario ou laboral, nos mesmos termos que os establecidos para a Administracion
xeral do Estado.

Artigo 18. Asistencia xuridica.

A asistencia xuridica da entidade Traballo Penitenciario e Formacion para o Emprego,
consistente no asesoramento xuridico e na representacion e defensa en xuizo,
poderaselles encomendar aos avogados do Estado integrados no Servizo Xuridico do
Estado, mediante a formalizaciéon do oportuno convenio, nos termos previstos no artigo 14
do Regulamento do Servizo Xuridico do Estado, aprobado polo Real decreto 997/2003,
do 25 de xullo.

